
Thing hi “rangkachak hring” an tih chhan tam 
tak a awm thei ang, Thing hi hausakna, himna, 

boruak nuam leh hriselna min petu a ni a — 
rangkachak nung, siam belh theih leh nunna atana 
pawimawh em em a ni. Nungchate inkhaidiat 
vawng\hatu niin, nunna leh eizawnna atana kan 
nghahchhan bulpui a ni. 

	 Thingkung hian carbon hipin an tihrawlah an 
dah \ha a, a puitling pakhatin kum khatah Carbon 
dioxide kg 22 vel hip lutin, Ramngaw hectare khatin 
carbon ton 100 a\anga ton 300 thleng a dah khawl thei 
a ni. A hnahin vaivut khu leh boruak chhia a man bet 
a, mihring te hriselna kawngah nasa takin a pui.  

	 Khawpui chhunga thing bukte hian khawpui 
lum lutuk tur vengin electric hman nasat tur a ti 
ziaawm a. Thing lian pakhatin ni khatah tui liter 
100 chuang a thlawh chhuak a, chu chuan boruak 
a ti daiin, Air conditioner pahnih ni khata darkar 20 
on ang tluk zet a ni.  An zung chak tak hian lei a vuan 
nghet a, lei tawlh tur a veng a, tui a hip luhtir \ha a, 
tlang pang a ti nghet a, boruak lum zual zel tur leh 
khuarel chhiatna laka invenna rintlak ber a ni.

	 Mizoram hi vûr tuiin min chawm ve loh 
avangin ramngaw hi kan tuihna bulpui a ni a, tuihna 
a ti hnawm a, \hal laia lui kang tur a veng a, fur laia 
tuilian tur a dang bawk. Thing phun hi kan tih tur 
pangngai anga nei lovin leilung tana kan intiamnaah 
i ngai ang u.  

	 Green Mizoram programme-a kan thing 
phun leh sem chhuah tawh zat record-a a lan dan 
en chuan a tam tawh hle mai, thingphun puitling 
tawh leh puitling mekte hmuh tur a awm ta nual a, 
a lawmawm tak zet a ni.

(Dr. R. LALRUATFELA)
		    Editor

DISTRICT LEH DIVISION HRANG HRANGAH

GREEN MIZORAM DAY HMAN A NI

Aizawl: Ni 11th June, 2026 (Ningani) khan Green Mizoram Day chu Mizoram pumah 
hman a ni a. A hmanna pui ber hi Youth Recreation Centre, Falkland Veng, Aizawlah 

neih a ni. Kumin Green Mizoram Day thupui chu “Thing hi rangkachak anga hlu, Nunna 
tinreng bul a ni” “Trees are green gold, The roots of all life” tih a ni.

	 Pu Rajeev Kumar Tiwari, IFS, PCCF & Member Secretary State Level Committee 
on Green Mizoram Day chuan kalkhawmte lawmna thuchah a sawi a. Pu Lalthansanga 
Hon’ble Minister EF&CC chu khuallian niin he hun hi a hmanpui. Khuallian chuan ram 
leh hnam hausakna atana thing pawimawhzia a sawi a, chutiang bawkin sik leh sa inthlak 
nasa lutuk tur ven nan thing phun belh a, enkawl zui leh kangmei ven te chu kawng \ha 
ber niin a sawi bawk. Pu Sudhir Kumar, IAS, Principal Secretary pawhin a thusawiah he 
sawrkar programme hi ngaihlua hmang chhunzawm zel turin kal khawmte chu a chah a ni.

	 Green Mizoram Day Report chu Pu Samson Thanruma, DCF (Hqrs)-in a pe a. 
Pu Samsona chuan Green Mizoram Day lo chhuah dan leh hmalakna te chu sawiin, kum 
hmasa a\ang khan Green Mizoram Day thing phun chu enfiah \an a nih thu leh thingphun 
nung zat chu za zela sawmriat pakhat a nih thu a sawi. Thingphun nia hmalak danah pawh 
tunhma chuan department malin an thawk thin a, tunah chuan mipui telna a lo ni ta tih a 
sawi lang bawk.

	 He hunah hian State level, Village level leh Aizawl District chhunga kangmei vennaa 
hma la \hate hnenah lawmman pek a ni.

District level a kangmei venna kawnga hma la \ha district te chu :
Pakhatna 	 – 	 Lawngtlai District	 (Citation leh Khitea Trophy)
Pahnihna 	 – 	 Serchhip District	 (Citation)
Pathumna 	 – 	 Aizawl District 	 (Citation)

Village level-a kangmei venna kawnga hma la \ha khuate chu:
Pakhatna 	 – 	 Leng Khua	 (Rs 1,00,000 & Citation)
Pahnihna 	 – 	 Rulkual	 (Rs 90,000 & Citation)
Pathumna 	 – 	 Muthi		  (Rs 80,000 & Citation)

Aizawl District chhunga kangmei venna kawnga hma la \ha khua 
te chu:
Pakhatna 	 – 	 Muthi		  (Rs 75,000)
Pahnihna 	 – 	 |hiak		  (Rs 50,000)
Pathumna 	 – 	 Sawleng	 (Rs 40,000)

	 Hemi bakah hian Kepran, East Phaileng & Hmuifang Tlang 
Fire Prevention Committee te hnenah consolation prize pek an ni. 

	 Pu Lalnunsanga, IFS, DFO, Aizawl Forest Division chuan 
kalkhawmte hnenah lawm thu sawiin hun a khar a. Programme 
zawhah chuan retired forest officer-te, line department-te, VIP-te leh 
thawktute chuan thing phun hnatlang an nei a ni.

Lunglei: Ni 11 June, 2026 khan Lunglei District Level 
Committee on Greeen Mizoram buatsaihin Lunglei District-

ah "Thing hi rangkachak anga hlu, nunna tinreng bul a ni" tih 
thupui hmangin Green Mizoram Day hman a ni a. |haizawl 
Community Hall-ah Sub-Divisional Officer (Sadar) Pi TT 
Beikhaizi hovin a hawnna hun hman a ni.

	 Lungleia Green Mizoram Day 2026 hawngtu SDO (Sadar) 
Pi TT Beikhaizi chuan mihringte nunna bul boruak thianghlim 
(oxygen) siamtu thing leh maute humhalh leh phun belh zel a \ul 
thu sawiin, ramngaw kan tihchereu hian mihring tan mai bakah 
nungcha dangte tan pawh a pawi em em a, chuvangin ramngaw 
humhalh leh thing phun kawngah nasa zawka \an lak a \ul, a ti 
a. Green Mizoram Day puala sawrkar department leh tlawmngai 
pawlte'n thing an phun \hin chu thil \ha tak a nih laiin, a puitlin 
theihna tura enkawl zui kawngah \an lak a pawimawh thu a 
sawi a. Sik leh sa nuam, boruak thianghlim nei turin mi tinin 
mawhphurhna kan nei tiin, thing phun thar leh phun sa enkawl 
zui kawngah \an la thar \heuh turin kal khawmte a chah.

	 Lunglei District Animal Husbandry & Veterinary Officer 
Dr Lalmuanpuia Samte chuan hun kaihruaiin, Evan. C. Lalsawma, 
|haizawl chuan hunserh a hmang a. DLCGM Member Secretary, 
Lunglei Divisional Forest Officer Pu Lalduhthlana chuan report 
pein, District Level Committee-in Green Mizoram Day-a thing 
phunte enfiah vek ni se a tih anga enfiah a nih thu leh kum 2024-
a Lawngtlai lam kawnga pawl 54 te'n thing \iak 1,176 an phun 
zingah a nung \ha 678 leh a thi 498 a awm thu a sawi a. Tun \umah 
hian chu'ng thing phun thi 498 chu a thara thlak leh a hungna 
chhiate siam \hat tur a nih thu a sawi.

	 He hunah hian kumin \hal laia kangmei veng \ha khua/
veng lawmman, Village Level Fire Prevention Award 2026 sem 
niin, SDO (Sadar) Pi TT Beikhaizi chuan lawmman pawisa fai 
leh certificate a hlan a. Pakhatna Mausen (`70,000), pahnihna 
Zotuitlang (`50,000) leh pathumna Lungrang South (`30,000) te 
niin, khaw pathum – |haizawl, Mual\huam North leh Hmuntlang 
te hnenah consolation prize `10,000 \heuh hlan a ni bawk.

	 He hunah hian |haizawl Village Council President Pi 
C. Lalngaihsaki pawhin thu sawiin, MHIP Sub-Headquarters 
Lunglei President Pi Lalliannguri'n lawm thu sawiin hun a khar.

	 Hawnna hun hman zawh hian SDO (Sadar) Pi TT 
Beikhaizi, DLCGM member-te leh office hrang hrang hotute 
chuan hmun ruahman saah thing \iak an phun a. Hemi hnu hian 
Lunglei leh |haizawl inkar National Highway kawngpui dunga 

department leh pawl hrang hrangte'n kum 2024-a an thing phun 
tawh sate tifaiin, a thi thlakna thing \iak thar an phun belh bakah 
a hungna an siam \ha nghal bawk.

	 Green Mizoram Day hi a tirah chuan "Green Aizawl" tiin 
kum 1998 khan Aizawlah hman \an niin, kum 1999 atangin 
"Green Mizoram" tih hming chawiin ram pumah thing phun ni 
atan hman a ni a. Nikum khan Lunglei tui lakna, Pialthleng leh 
Tlawng hnarah Lungleia department leh pawl hrang hrang 55 te'n 
thing \iak 1,203 an phun a, EF&CC Department chhinchhiah 
danin 859 (71.40%) a la nung a. EF&CC Department chuan 
kum 2025 chhung khan Lunglei District-ah mimal, VC leh pawl 
hrang hrang hnenah thing tiak phun tur 40,777 an sem chhuak.

Champhai: Green Mizoram Day 2026 chu ni  11.06.2026 
khan District Bawrhsap Pu Mohammad Aaquib hovin 

Champhaiah pawh hman a ni.

	 Green Mizoram Day hmanpuitu Bawrhsap Pu 
Mohammad Aaquib chuan thu sawiin Mizoramah kum thum 
bawr vel chauh la awm mah se a boruak nuam a tih thu a sawi 
a, India ram hmun dang chu khaw lum a nasat em avangin an 
khuaa a haw chang pawhin Mizoram a ngaih \hin thu a sawi 
a, Mizoramah pawh Champhai chu boruak thiang nuam a tih 
ber thu a tarlang.

	 Mizoramah chuan hmasawnna hnathawh a nih dawn 
apianga environment ngaih pawimawh a ni \hin te chu 
lawmawm a tih thu a sawi a, Development leh Environment 
a kal kawp tlat loh chuan boruak thianghlim a awm theih loh 
thu a sawi a, chutiang ni tur chuan mi tin ten thing phun mai 
bakah a humhalh kawngah \hanharh a \ul thu a sawi a, chutih 
rualin hah taka thing an phun tawh sa te, tleirawl hawklak leh 
kut hlei ten an lo thai râng \hin chu pawi a tih thu a sawi a.

	 Green Mizoram Day-ah chauh thing leh mau humhalh 
lovin ni tin humhalh a \ul tih a sawi a, mahni theih tawkah 
thing phun uar zel a ngai tih a sawi bawk. DFO staff te bakah 
Department hrang hrang staff te, NGO hrang hrang kalkhawmte 
chu chibai a buk a, hun nuam tak hmang turin duhsakna a hlan 
a, DFO chhuak mai turin Champhai tana a hnathawh hlawkthlak 
tak tak te chu fakawm a tih thu leh a kal zelna turah pawh hna tha 
a thawh zel theihna turin duhsakna a hlan bawk.

	 He hun hi Sikpui Run, Champhai Zote-ah hman a ni a, 
thupui atan "Thing hi rangkachak anga hlu, nunna tinreng bul 
a ni." tih hman a ni a, DFO Pu Lalbiakchama Chawngthu, 
Member Secretary chuan Green Mizoram Day, 2026 Champhai 
District hawnna inkhawm hi a kaihruai a, Green Mizoram Day 
lo chhuah dan a tarlang bawk.

	 Green Mizoram Day, 2026 pual hian Zote \iau kawng 
dung sir tluanin thing phun a ni a, sawrkar department hrang 
hrang bakah NGO te chu thing phunna tur hmun siamsak 
theuh an ni a, anmahni chanpual \heuhah thing an phun a ni.

	 Kum 1999 khan Green Aizawl chu Green Mizoram tia 
thlak niin heta \ang hian kum tin Green Mizoram Day hi hman 
a ni ta a, District Level Committee te hmalaknain thingphun 
thin a ni.

Kolasib: Ni 11th June, 2026 khan 'Thing hi Rangkachak 
anga hlu, Nunna tinreng bul a ni' tih thupuia hmangin 

Parish Hall, Venglai Kolasib-ah Green Mizoram Day hman a ni 
a. Pu Lalfamkima, Dy.Speaker chuan khuallian niin he hun hi 
a hmanpui.

	 Khuallian Pu Lalfamkima chuan kan ram ngaw te kum 
tinin a zim tawlh tawlh tih a sawi a, hei vang hian kan rama ngaw 
te hi awmze nei zawka humhalh dan kan zawn a ngai a ti. 'Kan 
ei leh in tur kan neih theih nan ram ngaw \ha kan mamawh tih 
sawiin, 'Kan thâwk tur boruak thianghlim kan neih theih nan 
thing kan mamawh a, in tur tui thianghlim kan neih \hat theih 
nan thing kan mamawh a. Kan ei tur kan thar theih nan Lei tha 
kan mamawh a, chutiang chu ram ngaw a\angin kan nei thei a 
ni a ti a. Hei vang hian thing hi rangkachak aiin a hlu zawk a, 
Mihring te min chawmtu a ni tih kan hriat thar a tul a ti.

	 Dy Speaker chuan, khawvel \hang zelah changkanna 
kawng kan zawh zel a, hmasawnna hna kan thawh tam tak hian 
ram ngaw a tichereu lo thei lo a. Hei vang hian a in-balance 
theih nan hma kan lak a ngai a. Thing phun kan uar a \ul hle a 
ni' a ti a. Pu Famkima chuan Green Mizoram Day-ah thing \iak 
tam tak kan phun \hin. Kan thingphunte kan enkawl a, kan vil 
zui a pawimawh a ti bawk.

	 He hun kaihhruaitu ni bawk Pu H. Dolianbuaia, District 
Bawrhsap, Kolasib pawhin thu sawiin, thing leh mihringte hi kan 
inkungkaih tlat a ni a ti a. Kan khawvel a lum zel a, kan khawvel lum 
zel laka min chhawk thei tur chuan thing kan phun tam a ngai a ti 
a. Kumina thing phuntu department te chuan an thing phunte an 
enkawl a ngaih thu sawiin, \hâl chhoah te a bul vel sam fai a, lei \ha te 
an pek a tul dawn thu sawiin, a thi a lo awm palh a nih pawhin a danga 
an thlak a ngai thu sawiin, hei hi department ten inelnaah an hmang 
dawn tih a sawi.

	 He hun hmannaah hian kumina Fire Prevention hman 
laia kangmei venna kawnga thawk \ha te hnenah khuallian 
hian lawmman a sem a, kangmei venna lama hma la \ha berah 
Serkhan thlan niin Khuangpuilam chu 2-na an ni a, 3-na 
chu Pangbalkawn an ni. Saipum, Thingthelh leh Nisapui ten 
consolation Prize an dawng bawk a ni.

	 He programme zawh a hian District Sports Stadium, 
Kolasib bulhnai velah Dy. Speaker, Deputy Commissioner leh 
official dangten thing \iak phunna hun an nei zui bawk a ni. 

Serchhip: Ni 11th June 2026 khan Green Mizoram Day, 
2026 hawnna Serchhip DC Pisapui Hall-ah hman niin, 

Serchhip District Bawrhsap Pu Paul L Khuma chuan khuallian 
niin a hmanpui. Green Mizoram Day, 2026 thupui atan 'Trees 
are green gold, the roots of all life' (Thing hi rangkachak anga 
hlu, Nunna tinreng bul a ni) tih hman a ni.

	 Khuallian chuan thusawiin thilsiamte enkawl tur hian 
Pathianin mawhphurhna sang tak min pe a ni, a ti a. Mihringte 
mamawh tur engkim a siam hnuah mihring hi a siam a, a 
thilsiam, \ha a tih em em te enkawl hi kan mawhphurhnaah 
a dah a. Kan mamawh leh kan dam khawchhuahna atana 
pawimawh em em te hi kan kuta awm an ni, a ti. Inmamawh 
tawn kan nih hriain, thingte an dam khawchhuah nana venhim 
hi kan mawhphurhna a ni a, kan nunna atana kan mamawh 
ber boruak thianghlim kan neih theih nan thing a pawimawh 
bakah, boruak a tinuam a, nun a tinuam a ni, a ti a. Green 
Mizoram Day-a thing kan phun thinte an puitlin ngei theih 
nan theitawpa enkawl a \ul thu sawiin, rangkachak ai maha hlu 
zawk, nunna min petu hi suat lovin enkawl \ha zawk ang u, a 
ti a. Serchhip District chhunga Kangmei venna kawnga thawk 
tha lawmman a hlan nghal a ni. Lawmman dawngtute chu:

	 1.	 Leng
	 2.	 E. Lungdar
	 3.	 Chhingchhip Mualpui te an ni a.

	 YMA Chanchinbu kangmei venna thu chhuah kawnga 
a ti\ha te:

	 1.	 Serchhip Kawnpui 'N' Branch YMA
	 2.	 Serchhip Hmar Veng Branch YMA
	 3.	 Serchhip Chhim Veng Branch YMA te an ni.

	 Dr. C. Vanlalnghaka, Asst. Professor, Department of 
Zoology, Govt Serchhip College chuan Green Mizoram Day 
thupui, 'Trees are green gold, the roots of all life' (Thing hi 
rangkachak anga hlu, Nunna tinreng bul a ni) tih chu a lem 
nena entirin a sawi a ni.

	 He hun kaihruaitu Dr. R. Lalnungrenga, DFO & Member 
Secretary, District Level Committee on Green Mizoram Day 
chuan Serchhip District chuan Mizoram pumah kangmei venna 
kawngah an thawh hlawkzia sawiin, lawmawm a tih thu a sawi a. 
Pu C. Lalhminghlua, Honorary Wildlife Warden kaihruaiin Green 
Mizoram Day, 2026 thutiam (Pledge) sawi rual niin, hawnna hun 
hman a nih hnu hian Kikawn leh Kei\um inkar kawngpui kamah 
thing \iak phun a ni.

Mamit: Ni 11th June, 2026 khan LAD Park Mamitah 
Green Mizoram Day-2026 chu 'Thing hi rangkachak 

anga hlu, nunna tinreng bul a ni' tih thupuia hmangin hman 
a ni a. Pu Suvigya S. Chandra, Chairman, Mamit District 
Level on Green Mizoram/District Bawrhsap chuan he hun hi 
a hmanpui.

	 District Bawrhsap chuan kalkhawmte Green Mizoram 
Day - 2026 duhsakna chibai bukin, Mizoram boruak nawmna 
ber chu kan thing hring mawi tak tak te hi a ni a, boruak 

thianghlim min petu kan thing phunte humhalh a, phun belh 
zel chu kan tihtur niin, khawthlang hruaitu, tlawmngai pawl 
leh Department-a thawktute'n Green Mizoram Day-a thing 
kan phun \hin chu \ha a tih thu leh thing phunte nung ngei 
tura enkawl zui kawngah theihtawp kan chhuah tlan a \ul hle a 
ni a ti bawk.

	 Green Mizoram Day hmanna hunah hian kumin 
chhunga Mamit District chhung kangmei veng \ha khua 
Best performing villages in Fire Prevention, 2026 lawmman 
latute hnenah chawimawina thuziak leh pawisa fai hlan niin 
pakhatna Mamit Bazar veng Rs. 75,000/- pahnihna New W. 
Phaileng 50,000/- pathumna Marpara Mizo veng, Rs. 40,000/- 
hlan an ni a, Hei bakah hian Consolation Prize Chungtlang, 
Nghalchawm leh S. Sabual khuate hnenah chawimawina 
thuziak leh pawisa fai Rs. 10,000/- \heuh hlan an ni bawk.

	 Kumina Green Mizoram Day hmanna hmunah hian 
Pu Suvigya S. Chandra, District Bawrhsap, Pi Carolyn L.B 
Khiangte, Addl DC leh Pu Solai Azyu DFO te chuan thing      
\iak an phun a ni.

	 Green Mizoram Day - 2026 hawnna hun tawi hi Solai 
Azyu, Member Secretary/DFO, Mamit chuan kaihruaiin 
kum hmasa lama thing phun tawhte sàm fai nan leh a nung 
lo thlak nana hun hman niin thing \iak 150 vel phun belh a 
ni a, zirna in, Department, NGO leh mimal thing phun duh 
tan ni 10.06.2026 atang DFO, Office Mamit-ah thing \iak lak 
theiha ruahmanna siam a ni bawk.

Chhimtuipui: District Level Committee on Green 
Mizoram Day-in a lo rel tawh angin ni 11th June 

2026 khan Green Mizoram Day 2026 chu Lawngtlai 
District chuan Deputy Commissioner Office tualzawlah 
Pu Donny Lalruatsanga, Deputy Commissioner, 
Lawngtlai kaihruaina hnuaiah an hmang. He hunah hian 
khuallian Pu C. Lalsawmzuala, Chief Executive Member, 
LADC chuan thu a sawi a. Pu Bryan Zorintluanga, 
Deputy Conservator of Forest(WL), Lawngtlai  hovin 

Green Mizoram Day puala thutiam sawi hona neih a  
ni a, award semnain a zui a. Pu K. Lalromawia District 
Council Conservator of Forest, LADC chuan thingphun 
dan tur a hrilhfiah bawk.

	 Hunserh hman zawh a nih hnuah kalkawmho 
chuan NH-02, Sihtlangpui leh Kawlchaw inkarah thing 
\iak an phun a. Hemi bakah hian Chhimtuipui Wildlife 
Division hnuaia range awm te chuan – Phawngpui 
National Park-ah leh Ngengpui Wildlife Sanctuary-ah te 
thing \iak phun hnatlang an nei bawk.

Siaha: Ni 11th June, 2026 khan Green Mizoram Day 2026 
lawmna chu MADC Forest Hall, Siaha-ah hman a ni a. 

MADC-a Forest changtu EM Pu Tiahlei Syuhlo chu Khuallian 
niin Addl DC Pu Abraham Beirazi Khithie chuan he hun hi a 
kaihruai.

	 Khuallian Pu Tiahlei Syuhlo chuan Green Mizoram 
Day inaugural programme-a kalkhawmte chungah lawmthu 
a sawi a, kumin thupui atana thlan ‘Trees are the roots of all 
life’ tih chuan thing leh mau pawimawhna, thing \iak phun 
pawimawhzia a sawi fiah chiang hlea a hriat thu a sawi.

	 EM (Forest ) chuan kum tinin thing \iak tam tak phun 
a ni thìn a, phun tam ngaihtuahin puitling zui ta erawh chhiar 
tham lek a ni thìn chu veiawm a tih thu a sawi. Kumina Green 
Mizoram Day puala thing \iakte chu Forest department-in tha 
leh zung, sum leh pai tam tak senga ramngaw a\ang leh state 
dang a\anga theihtawpa a lakkhawm te an ni a, a enkawl zui 
kawngah \hahnemngaihna tak tak nen tha thara \an lakpui 
turin kalkhawmte a sawm a ni.

	 Pu Jimmy N. Ramdina, DCF MADC chuan ‘Best 
Village in Combating Fire prevention’ award hlanna neiin a 
hnen a\ang hian report tawi ngaihthlak a ni bawk. Lawmman 
dawngtute chu: 

	 1. 	 Tokalo  : Citation + Rs 50,000/- 
	 2.  	 Amotlah : Citation + Rs 30,000/- 
	 3.  	 Tisi: Citation + Rs 20,000/- 

Best Media in fire prevention award pawh sem niin a hnuaia 
tarlante hian lawmman an dawng .

	 1.  	 Kawleng Daily Newspaper 
	 2.  	 Moonlight Daily Newspaper 
	 3.  	 Maraland Daily Newspaper 

	 He programme-ah hian Pu Vabeikhaihmo Solo, CF 
MADC chuan hunserh a hmang a, Hun kaihruaituin lawmthu 
sawina neiin Green Mizoram Day inauguration  hun tihtawp a ni.

	 Inaugural programme zawh hian Mizoram sawrkar leh 
MADC-a department hrang hrangte chuan Siaha khaw daiah 
fehchhuakin hmun hniha in\henin thing phunna rûnpui an 
nei bawk a ni.

Kawrthah: Ni 11th June, 2026 khan Green Mizoram Day, 
2026 chu Kawrthah Forest Division chuan Division 

huam chhunga Range hrang hrangah hman a ni.

	 Kumina Green Mizoram Day thupui "Thing hi rangkachak 
anga hlu, Nunna tinreng bul a ni" tih chu Division chhunga 
khaw hrang hrangah thing hlutna te inhrilh thar a ni a. Kan rama 
thing leh mau chi hrang hrangte leh Nungchate humhalh a \ulzia 
inzirtir thar lehin thing \iak eng emaw zat semchhuah leh phun 
belh a ni a. Kum hmasa lama thing phun tawh sate sam fai leh a 
hungna te siam \hat leh a ni bawk.

N. Vanlaiphai : Ni 11 June 2026 khan N.Vanlaiphai Forest 
Division chuan Green Mizoram Day 2026 chu sawrkar 

department hrang hranga thawktu te, YMA member-te leh 
zirlai naupangte nen an hmang a. He ni pual hian Saikeifal, N. 
Vanlaiphaiah thing phun hnatlang neih a ni a. He hunah hian Pu 
Thanliana Hauhnar, DFO, N.Vanlaiphai, chuan thing leh mau 
pawimawhna leh humhalh a \ulzia a sawi.

	 N.Vanlaiphai Forest Division-a Range zawng zawngah 
pawh Green Mizoram Day hi hman a ni a, Thing \iak te chu mipui 
hnenah a thlawna sem chhuah a ni.

Tlabung: Ni 11th June 2026-ah Tlabung Forest Division huam 
chhunga range pathum – Tlangbung Forest Range, Lungsen 

Forest Range leh, Chawngte ‘L’ Forest Range-ah te Green Mizoram 
Day 2026 hman a ni.

Tlabung Forest Range:

	 Tlabung Forest Range chuan kumin Green Mizoram Day 
programme chu Nagar Van Park, Serhuanah an hmang a. Pu PC 
Lianzuala DFO Tlabung chuan programme a kaihruai a, Pu Moses 
Lalfakawma Tlau, MCS SDO, Tlabung chu khuallian niin, Pu F. 
Lalthianghlima R.O. Tlabung chuan report a pe bawk. Inkhawm 
zawh hian Sawrkawr department aiawhtute, NGO leh khawtlang 
hruaitute chuan thing \iak an phun a ni.

Lungsen Forest Range:
	 Lungsen Higher Secondary School zirtirtute leh zirlai 
naupangte chuan Green Mizoram Day pualin an school compound-
ah thing \iak an phun.

Chawngte ‘L’ Forest Range:
	 Salvation English Medium School zirtirtute leh zirlai 
naupangte leh YMA Chawngte ‘L’ Branch te chuan Green Mizoram 
Day pualin Salvation English Medium School compound leh 
Thlanmual kawngah te thing \iak an phun a ni.

Khawzawl : Ni 11th June 2026 khan Mizoram puma Green 
Mizoram Day 2026 hman mek chu Khawzawlah pawh hman 

a ni a.  hawnna inkhawm hi DC Confernce hall, Khawzawlah neih 
niin Chairman, District Level Committee on Green Mizoram 
Day leh Khawzawl District Bawrhsap nibawk Pu K Vanlalthiana  
hova hman a ni.

	 Green Mizoram Day hawnna inkhawm  hi Pu C. Pazawna, 
Chairman Khawzawl Joint VC-in a kaihhruai a. Khawzawl District 
Bawrhsap chuan thu sawiin, Green Mizoram Day sorkarin hmang 
tura min tih avang chauha hmang kan ni lo va, keimahni tan, kan 
tu leh fate tan kan hmang a ni a ti a, thing hi kan nunna hnar a nih 
angin keimahni tan thing kan phun dawn a ni a ti bawk. Bawrhsap 
chuan bawlhhlawh sawngbawl dan thar tur chungchang pawh sawi 
langin Supreme Court chuan Solid Waste Management Rules, 2026 
hman dan tur chungchangah ram pum huap thupek a tih chhuah 
angin bawlhhlawh hi chi li (4)-ah \hen a ni thawh dawn a, hei hi 
Khawzawl district-ah kalpui thuai a nih tur thu sawiin head of office 
leh zirna in lama bul \an a ni dawn a, hemi hnu hian mipui lamah 
kalpui chhunzawm ve leh ang a ti bawk.

	 He hunah hian Member Secretary, Pu Lalnunthanga, 
DFO, hnen a\angin report ngaihthlak a ni a, kumin chhunga 
kangmei venna lama ti\ha khuate hnenah lawmman semna neih 
niin pawisa fai leh Citation hlan an ni a, 1st - Lungtan - Rs. 75,000/, 
2nd - Tualte - Rs. 50,000/-, 3rd - Rabung - Rs. 40,000/-. Tin 
khaw pathum Chalrang, Chhawrtui, Kawlkulh North te hnenah 
Consolation Prize cheng 10,000 leh Citation pek an ni bawk.
Pu Rosiama, President, Sub-Hqrt-in lawmthu sawiin a hawnna 
inkhawm hi a khar a ni. 

	 Hawnna inkhawm zawh hian National Highway (NH-6) 
Tuisen phai leh Tuichang inkar kawng sirah thing phun nghal niin, 
Official te, Office hrang hrangte, NGO hrang hrang aiawhte bakah 
Khawzawl Higher Secondary School-ten an phun a, thing \iak hi a 
vaiin 546 an phun a ni.

Dampa Tiger Reserve: Ni 11th June 2026-ah khan Dampa Tiger 
Reserve chuan W. Phaileng Branch leh Saithah Forest Range te nen 

Green Mizoram Day 2026 an hmang ho a. He ni pual hian YMA Park W. 
Phailengah Herhse (Messua ferrea) leh Chawnpui (Lagerstroemia speciosa) 
\iak 180 phun a ni a, kalkhawm hi mi 50 vel an ni.

Saitual : "Thing hi rangkachak anga hlu, Nunna tinreng bul a ni" 
tih thupui hmangin ni 11th June, 2026 khan Saitual District Level 

Committee on Green Mizoram Day, 2026 bultumin GMD hman a 
ni. He ni puala inkhawm tawi hi Keifang Venghlun YMA Zawlbukah 
tukin zing dar 7 khan neih a ni a, ACF & Member Secretary Pu  Andrew 
Lalthlamuana'n hun kaihruaiin  Pu Lallawmawma, Addl. DC, Saitual 
chu khuallian niin hun a hmanpui.  

	 Khuallian chuan thing pawimawhzia tarlangin mihringte leh 
nungchate hi tui leh boruak tel lovin kan khawsa thei lo a, tui leh boruak 
siamtu pawinawh ber leh an innghahna chu thing a nih avangin thing tel 
lo chuan kan khawsa thei lo tih a chiang viau a ni, ti a. 

	 Chumi a nih avang chuan thingphun hi sawrkar, khawtlang 
hruaitu emaw tlawmngai pawl kuta dah chi a ni lo a, mimal, chhungkuaah 
a pawimawhna kan inzirtir thar a \ul hle tih a sawi. 

	 Khuallian chuan ram hmasawnna kal zelah kawngpui leh building 
\ha zawk kan mamawh avangin thing leh mau ten nasa takin a tuar a, 
chumi ti ziawm tur chuan thingphun hi tha thlah lova kan uar a \ul a, 
a tuartu tur chu keimahni tho kan ni tih a chiang viau tih a sawi bawk. 
Khuallian chuan kan ram tlawhtu khawvel hmun hrang hrang a\angin an 
\hahnem sâwt hle a, an rawn hmuh duh chu Aizawl leh khawpui dang 
ni lovin ram ralmuang, tlang ram hmuh nuam, boruak thianghlim, \iau 
chhum, ni chhuak leh ni tla nena inchawih em em te hian an rilru a hneh 
ber \hin a, khang phenah khan kan thing leh mau te hi an pawimawh 
hle a ni a ti a, kan ram rawn tlawhtute hnen a\anga sum lakluh dan kan 
ngaihtuah thiam te hi a pawimawh hle tih a sawi bawk. 

	 Pu Lallawmawma chuanc thingphuna hun hmang tur zawng 
zawngte duhsakna a hlan rualin a enkawl kawngah tha thlah lova 
puitling ngei tura \an la \heuh turin a chah a, Saitual District-a GMD 
2026 hmangtu zawngte thawh hopuiah a sawm a ni. 

	 Hun hmannaah hian District Level Committee on Fire Prevention 
Saitual District ten kangmei veng \ha leh lemziak hmanga intihsiak a 
buatsaih lawmman sem chhunzawm a ni a, hengte hi an lawmman an 
dawn dan a ni.  

Kangmei Veng \ha dawngtute:
	 1st prize Saitual VC - I
	 2nd prize Vanbawng VC
	 3rd prize Changzawl YMA  

Lemziak lawmman dawngtute :
	 1st prize Lalnunthari Govt. PS - II Keifang
	 2nd Prize Lalnunmawii Saitual High School - II
	 3rd prize Lalhmingchhuangi Govt PS Keifang

	 Hun hman zawh hian khuallian Addl. DC Pu Lallawmawma leh 
SDPO Pu Hmingthansanga ten zawlbuk tualah thing\iak an phun nghal a ni. 

	 GMD 2026 puala hun hmannaah hian District Level Committee 
on Green Mizoram Day 2026 Committee member te leh sawm bik ten 
hun an hmang a ni.  

	 Saitual District-ah GMD 2026 pual hian Zirna In hrang hrang 
ten an remchan dan angin thing phun hnatlang an nei a, Sub Hqrs 
YMA pawhin an hmun neih Sub Hqrs YMA Rosangi Memorial Park-ah 
thing phun hnatlang an nei a, kum kal ta lama kawng dunga thing phun 
hmunhma tihfai tura mawhphurhna nei ten hun an hmang bawk a ni. 
GMD 2026 pual hian Saitual Forest Department chuan thing \iak 2700 
zet an pe chhuak a ni. 

n	 TRANSFER & POSTING: 
S/N Name Present Place of 

Posting New Place of Posting

1 Malsawmdawngliana, 
DCF

ACF, Forest 
Extension Division

DFO, Forest Protection 
Division

2 Bryan Zorintluanga, 
DCF

DFO, Forest 
Protection

DCF, Chhimtuipui 
Wildlife Division

3 Marcellas Hunlawmawma,
MFS

DCF, Chhimtuipui 
Wildlife Division ACF, PCCF Office

4 Alfred Laltanpuia, 
ACF ACF, PCCF Office ACF, Forest Extension 

Division

5 Laltlansanga Khiangte, 
Forest Guard

Kolasib Forest 
Division

Aizawl Wildlife Division 
(Aizawl Zoological 
Park)

6 J.Lalniengi, 
Forest Guard

Forest Protection 
Division

Forest Extension 
Division

7 Roluahpuia, 
Forest Guard

Forest Protection 
Division Aizawl Forest Division

8 Lalrintluanga, 
Head Constable

Forest Protection 
Division Aizawl Forest Division

KEIMAHNI

n	 PENSION: Staff retired on superannuation pension during 
April to June, 2026 in month-wise. We will miss them and wish them to 
have a healthy and happy pension life.
April 	 :		  1.	 Pi Lalneihkimi, UDC
			   2.	 Pu Hrangchungnunga, Forester
May 	 :		  1.	 Pi C. Zonunmawii, Assistant
June 	 :		  1.	 Pi R. Lalropari, Assistant
			   2.	 Pu P.C. Lalchhuanawma, Peon

n	 TRANSFER & POSTING:Consequent upon the transfer 
and posting of Forest Rangers vide Office Order No.A.22017/6/2025-
EFCC dt.24.06.2026 and in the interest of public service, the 
competent authority is pleased to order transfer and posting of the 
following Deputy Forest Rangers and Foresters under Environment, 
Forests & Climate Change Department to the places shown against 
their names with immediate effect and until further orders:

SÛNNA
	 Heng kan thawhpui chatuan ram min pansan tate hi 
kan ngaiin kan ui hle a, an kalsan tâk an chhungte Pathianin 
thlamuan mawlh rawh se.

	 Hming						      Thih ni
1.	 Vansangpuia Lawnthang, Driver Grade - I	 21.04.2026 
2.	 B.Vumkhankhupa, Wildlife Guard (PE)	 16.05.2026 
3.	 Chungzakhupa, Forester			   24.05.2026

S/N Name Present Place of 
Posting

New Place of 
Posting Remarks

1
Immanuel,
Deputy Forest 
Ranger

R.O, Kolasib
under Kolasib Forest 

Division

Forest Protection 
Division

Vice
Remmawii,

Deputy Forest 
Ranger 

transferred

2
Remmawii,
Deputy Forest 
Ranger

Forest Protection 
Division

R.O, Lengteng WLS 
under Khawzawl 
Wildlife Division

Vice
C.Vanlalpeka, 

Forester 
transferred

3

Raymond 
Lalthazuala,
Deputy Forest 
Ranger

R.O, Phuaibuang
under Darlawn 
Forest Division

R.O, Darlawn
under Darlawn 
Forest Division

Vice
Davy Lalzamvela, 

Deputy Forest 
Ranger 

transferred

4

Davy 
Lalzamvela,
Deputy Forest 
Ranger

R.O, Darlawn
with addl. charge of
R.O, Zohmun under 

Darlawn Forest 
Division

R.O, Phuaibuang
under Darlawn 
Forest Division

Vice
Raymond 

Lalthazuala,
Deputy Forest 

Ranger 
transferred

5 Lalngheta,
Forester

R.O, Haulawng
under Lunglei Forest 

Division

Lunglei Forest 
Division -

6 C.Lalchina,
Forester

Ngengpui WLS
under Chhimtuipui 

Wildlife Division

R.O, Chawngte
under Tlabung 
Forest Division

Vice
R. Lalthakima, 

Forester 
transferred

7 C.Laldingliana, 
Forester

Kolasib Forest 
Division

R.O, Buhchang
under Kolasib Forest 

Division
Vacant

8 C.Vanlalpeka,
Forester

R.O, Lengteng WLS 
under Khawzawl 
Wildlife Division

R.O, 
Kawrtethawveng 
under Kawrthah 
Forest Division

Vice
K. Lalbiakzama, 
Forest Ranger 

relieved of 
his addl. 

charge of R.O, 
Kawrtethawveng 
under Kawrthah 
Forest Division

9 R. Lalthakima,
Forester

R.O, Chawngte
under Tlabung 
Forest Division

R.O, Haulawng
under Lunglei Forest 

Division

Vice
Lalngheta, 
Forester 

transferred

10.
Debbie 
Lalremruati,
Forester

Office of the CF 
(Central Circle)

R.O, Rawpuichhip 
under Mamit Forest 

Division

Vice
L. Biaklian 

Ngaihte, Deputy 
Forest Ranger 
relieved of his 
addl. charge of 

R.O, Rawpuichhip 
under Mamit 

Forest Division

11 H.Laldinmawia, 
Forester

Mamit Forest 
Division

R.O, Zohmun
under Darlawn 
Forest Division

Vice
Davy Lalzamvela, 

Deputy Forest 
Ranger relieved of 
his addl. charge 
of R.O, Zohmun 
under Darlawn 
Forest Division

n	 PROMOTION: 

1
Jr. Grade of SFS to 
Sr. Grade

Malsawmdawngliana, dt.22.5.2026

2
Dy. Forest Ranger - 
Forest Ranger

1. H.Lalsailova,  dt.18.6.2026
2. Lalvanchhungi, dt.18.6.2026
3. Rosy Zonunsangi, dt.18.6.2026

S/N Name &
Designation

Present Place of 
Posting

New Place of 
Posting Remarks

1 K.Lalbiakzama,
Forest Ranger

R.O, Kawrthah
with addl. charge of

R.O, Kawrtethawveng 
under Kawrthah 
Forest Division

R.O, Kawrthah with 
addl. charge of R.O, 

Zamuang under 
Kawrthah Forest 

Division

Vacant i/r of Zamuang 
Range & relieved of 
his addl. charge of

R.O, Kawrtethawveng 
under Kawrthah 
Forest Division

2 Lalrochama,
Forest Ranger

R.O, Bilkhawthlir
under Kolasib Forest 

Division

R.O, Kolasib with 
addl. charge of R.O, 
Bilkhawthlir under 

Kolasib Forest 
Division

Vice
Immanuel,

Deputy Forest 
Ranger transferred


